
A mediacion como método alternativo de resolucion de conflitos
(ADR) pode ser definida, dun xeito amplo, como aquela metodoloxia leva-
da a cabo mediante un procedemento estruturado, por un profesional capa-
citado especificamente para o efecto, imparcial, neutral e sen capacidade
de decision, que ten por obxecto a xestion e resolucion de conflitos, faci-
litando a negociacion e a comunicacion entre as partes implicadas.

Traballo social e conflito constitien un binomio inseparable, tanto
dende o punto de vista macrosocial, polo que se refire aos conflitos con
fundamento na inxustiza social e as estruturas que a perpettan, como
dende o punto de vista microsocial, en relacion aos conflitos inherentes a
interaccion das persoas co seu ambito. O Traballo social intervén tanto
nuns e outros desenvolvendo unha funcion correctora e superadora dos des-
axustes que implican os ditos conflitos.

Na abordaxe profesional dos conflitos adoitase distinguir entre reso-
lucion e xestion destes. A resolucion atende fundamentalmente o seu
aspecto estatico, considéraos como unha situacion e resalta o papel dos
acordos na sUa solucion. A xestion, en cambio, destaca a dimension evolu-
tiva que presentan os conflitos considerados como procesos e fai mais fin-
capé no manexo de dinamicas ou modelos construtivos no seu desenvolve-
mento e superacion, que na adopcion de acordos.

Tanto a intervencion en traballo social como en mediacion perse-
guen, entre os seus fins, promover o cambio a partir da superacion dos con-
flitos nas relacions humanas mediante a autodeterminacion. Non obstante,
este punto de encontro non debe inducir a erréneas confusions entre ambos
os dous tipos de intervencion. Ademais, ainda que este cambio contrible
a mellorar o nivel de benestar e calidade de vida das persoas, no caso do
traballo social esta melloria constitle un obxectivo primordial da sua inter-
vencion, mentres que no caso da mediacion é un efecto colateral a sua.

Entre as dificultades coas que tropeza a mediacion para o seu reco-
fiecemento e consolidacion como método especifico de resolucion de con-
flitos podemos sinalar ddas. Unha, nun ambito moi basico, é o descofece-
mento xeneralizado do significado técnico da mediacion en conflitos fronte
a sUa arraigada acepcion comdn e outra, nun ambito mais especializado, é
a confusion simplista de que é obxecto con outras intervencions profesio-

149



nais levadas a cabo desde o ambito do traballo social, asi como tamén
dende a avogacia e a psicoloxia.

Polo que se refire a primeira dificultade, a incorporacion da media-
cion ao panorama profesional actual supon a introducion dunha acepcion
técnica e especializada dun termo moi estendido na linguaxe correntel
(mediacion en materia de seguros, inmobiliaria, financeira, mediacién
informalz...), de ai a necesidade de diferenciar a mediacion como interven-
cion profesional especifica daquela outra mediacion levada a cabo de forma
espontanea por persoas (profesionais ou non) con actitudes e aptitudes con-
ciliadoras.

A mediacion informal existiu sempre e ten un valor inestimable para
a vertebracion da paz social, tanto como via natural de resolucion dos con-
flitos sociais, como recurso preventivo da sUa cronificacion; pero esta
mediacion non ten nada que ver coa mediacion técnica, que, de xeito for-
mal e estruturado, levan a cabo os mediadores profesionais.

En canto a segunda dificultade antes referida, é frecuente escoitar
as/os profesionais do traballo social dicir que a mediacion é cosubstancial
as suas intervencions e, efectivamente, a mediacion constitle unha das
funcions do traballo social (art. 2 do Cddigo deontoldxico); agora ben,
como exercen os traballadores sociais esta funcion?

Co fin de incrementar o benestar e promocion das persoas, o traba-
llo social desenvolveu esta funcion mediadora fundamentalmente de dlas
maneiras:

1) Nos procesos de insercion e integracion social, mediante a inter-
mediacion entre os que se atopan en situacion de dificultade e as
institucions ou as organizacions sociais; e entre organizaciéns e
institucions de apoio a persoas con necesidades.

2) Mediante o emprego de técnicas de mediacién con aqueles cos
que establece unha relacion de axuda para a busca de solucions
as diferentes situacions-problema en que se atopan.

A vista do anterior, podemos concluir que o contido desta funcién se
sitila mais na acepcion coloquial do termo mediaciéon que no seu significa-
do técnico-especializado en materia de resolucion de conflitos.

' Segundo acepcion comun do Dicionario de RAEA, mediacion significa “accién e efecto de
mediar” e mediar: “chegar & metade de algo. 2. Interceder, pregar por alguén. 3.
Interpoferse entre dous ou mais que disputan ou contenden, procurando reconcilialos e uni-
los en amizade”.

Os exemplos desta mediacion son tan variados e frecuentes como presentes na vida social:
o pai que media nun conflito entre os seus fillos, a amiga nun conflito na cuadrilla, o parro-
co nun conflito da comunidade, unha empregada entre compafeiros de traballo, un médico
na stia consulta, unha mestra na sta aula...

Efectivamente, por un lado, e tecnicamente falando, mediacion e
intermediacion non son termos sindénimos, pois constitiien metodoloxias
diferentes e, por outro, non se pode confundir o método coas técnicas.

Polo tanto, os traballadores sociais s6 estaran a levar a cabo media-
cion profesional cando o obxecto da sua intervencion sexa especificamen-
te mediar nun conflito, para o que deberan contar coa cualificacion nece-
saria para o efecto e desenvolver a dita intervencion conforme aos
obxectivos, principios, deontoloxia, metodoloxia e técnicas propios da
mediacion. O emprego illado de técnicas de mediacion no contexto de cal-
quera outra intervencion non a convertera en mediacion, pois non son elas
senon o método no que as conxugan e o obxectivo que nos propoiiemos con
este os que definen e determinan as nosas intervencions, diferenciando
unhas doutras.

A mediacion supon un novo espazo de intervencion en conflitos
sociais, tefan ou non transcendencia xuridica, desenvolvanse no ambito
familiar, escolar, comunitario, laboral, intercultural, sanitario, penal,
organizacional... Neste sentido entendo que a mediacion é un recurso
social, xudicial e politico de caracter transversal, que presenta un incues-
tionable e enorme potencial, ainda que ainda se atope en fase iniciatica de
implantacion.

Con independencia do ambito de aplicacion da mediacion, a sta
metodoloxia é esencialmente a mesma, a salvo, como en calquera area de
cofecemento, a necesaria especializacion que esixe a actual complexidade
da realidade social’.

A mediacion constitle unha actividade profesional demandada e
imposta pola complexidade, versatilidade e vasteza que presenta a confli-
tividade do noso tempo. As suas maiores fortalezas residen nas seguintes
notas definitorias:

1) Tratarse dunha intervencion interdisciplinar, polo que permite un
tratamento dos conflitos mais completo e eficaz que dende unha
soa perspectiva ou ambito profesional.

2) Ter un alcance concreto e preciso, o que se traduce na slia curta
duracién, fronte a procesos mais longos de maior profundidade na
slla accion transformativa.

3) O seu caracter flexible e ausente de formalismos, o que minimiza
o impacto de estratexias procesuais na esencia do conflito.

4) Propiciar “solucions a medida”, o que xustifica un elevado nivel
de satisfaccion para as partes implicadas e a sta durabilidade.

3 De igual modo se impdn a especializacion na medicina, o dereito, o traballo social ou cal-
quera outra disciplina.

5) Favorecer solucions non s6 dende a legalidade das normas senon
dende a xustiza inter partes.

6) Resultar especialmente eficaz naqueles conflitos nos que os seus
protagonistas haberan de seguir mantendo relacion entre si.

En conclusion, a mediacion supon un novo recurso especializado para
as profesions sociais que traballan a xestion e resolucion de conflitos, que
como toda especializacion esixe a inescusable cualificacién competencial
para o seu exercicio e, como todo recurso novo, esixe velar polas necesa-
rias garantias para poder concorrer como verdadeira alternativa entre os
recursos tradicionais xa existentes.



